
શ્રીચિદમ્બરાષ્ટકમ્ ૧

બ્રહ્મમુખામરવન્દિતલિઙ્ગં  જન્મજરામરણાન્તકલિઙ્ગમ્  ।
કર્મનિવારણકૌશલલિઙ્ગં  તન્મૃદુ પાતુ ચિદંબરલિઙ્ગમ્ ॥ ૧॥

કલ્પકમૂલપ્રતિષ્ઠિતલિઙ્ગં  દર્પકનાશયુધિષ્ઠિરલિઙ્ગમ્  ।
કુપ્રકૃતિપ્રકરાન્તકલિઙ્ગં   તન્મૃદુ પાતુ ચિદંબરલિઙ્ગમ્ ॥ ૨॥

સ્કન્દગણેશ્વરકલ્પિતલિઙ્ગં  કિન્નરચારણગાયકલિઙ્ગમ્  ।
પન્નગભૂષણપાવનલિઙ્ગં  તન્મૃદુ પાતુ ચિદંબરલિઙ્ગમ્ ॥ ૩॥

સાંબસદાશિવશઙ્કરલિઙ્ગં  કામ્યવરપ્રદકોમલલિઙ્ગમ્  ।
સામ્યવિહીનસુમાનસલિઙ્ગં  તન્મૃદુ પાતુ ચિદંબરલિઙ્ગમ્ ॥ ૪॥

કલિમલકાનનપાવકલિઙ્ગં  સલિલતરંગવિભૂષણલિઙ્ગમ્  ।
પલિતપતંગપ્રદીપકલિઙ્ગં  તન્મૃદુ પાતુ ચિદંબરલિઙ્ગમ્ ॥ ૫॥

અષ્ટતનુપ્રતિભાસુરલિઙ્ગં  વિષ્ટપનાથવિકસ્વરલિઙ્ગમ્  ।
શિષ્ટજનાવનશીલિતલિઙ્ગં  તન્મૃદુ પાતુ ચિદંબરલિઙ્ગમ્ ॥ ૬॥

અન્તકમર્દનબન્ધુરલિઙ્ગં  કૃન્તિતકામકલેવરલિઙ્ગમ્   ।
જન્તુહૃદિસ્થિતજીવકલિઙ્ગં  તન્મૃદુ પાતુ ચિદંબરલિઙ્ગમ્ ॥ ૭॥

પુષ્ટધિયસ્સુ ચિદંબરલિઙ્ગં  દૃષ્ટમિદં મનસાનુપઠન્તિ ।
અષ્ટકમેતદવાઙ્મનસીયં અષ્ટતનું પ્રતિ યાન્તિ નરાસ્તે॥ ૮॥

ઇતિ શ્રીનારાયણગુરુવિરચિતં શ્રીચિદમ્બરાષ્ટકં સમ્પૂર્ણમ્ ।

